
F'din il-kawza |-korporazzjoni attri¢i gieghda tfittex ghad-
danni wara illi I-konvenut ghamel hsara fhigh tension
cable.

I¢-Citazzjoni tghid illi fit-12 ta’ Settembru 1989, waqt illi
kien gieghed ihaffer fi Trig San Gwakkin, limiti ta’ Hal
Qormi, il-konvenut lagat high tension cable tal-
korporazzjoni attrici u ghamel hsara ta’ tmien mija u
ghoxrin lira u sitta u tmenin ¢entezmu (Lm820.86). Billi
ghalxejn sejhet lill-konvenut biex jaghmel tajjeb ghall-
hsara, I-attri¢i fethet din il-kawza u qieghda titlob illi I-qorti,
wara li tghid illi I-konvenut ghandu jwiegeb ghall-hsara fil-
high tension cable ta’ I-attri¢i, tikkundannah ihallas id-
danni ta’ tmien mija u ghoxrin lira u sitta u tmenin
¢centezmu (Lm820.86), flimkien mill-imghax minn dakinhar

meta saret il-hsara sa meta jsir il-hlas, u Il-ispejjez,
fosthom dawk ta’ ittra legali tat-12 ta’ Gunju 1990 u ta’ ittra
ufficjali tat-8 t'Awissu 1990.

ll-konvenut ressaq l-e¢¢ezzjoni illi hu ghamel ix-xoghlijiet
kif iridu s-sengha u l-arti, u skond direttivi li tawh
rapprezentanti tal-korporazzjoni attrici; barra minn hekk,
id-danni mitluba huma wisq.

B'dikriet tat-30 ta’ Mejju 1991 il-qorti hatret perit tekniku
biex jirrelata dwar il-kaz; il-perit, wara li zamm tnejn u
ghoxrin seduta li matul sitta minnhom sema’ wkoll xi
xhieda, irrelata fid-9 ta’ Ottubru 2003.

[l-fatti li wasslu ghal din il-kawza graw hekk.

[I-konvenut kellu kuntratt biex igatta’ trinek fHal Qormi.
Billi fdawk |-inhawi, minn taht it-triq fejn kellhom jitqattghu
t-trinek, kien ghaddej cable ta’ l-attrici, I-attrici baghtet
impjegat taghha, certu Joseph Calleja, biex juri lill-
konvenut mnejn kien ghaddej il-cable sabiex ma jolqtux
waqt it-tqattigh. Calleja kellu pjanta li turi r-rotta tal-cable,
izda biex isib il-cable fizikament ordna illi I-konvenut
jaghmel pilot holes imbeghdin minn xulxin xi hamsa u
ghoxrin pied, u b’dan il-mod setghu jaraw i¢-cangatura |i
tghatti I-cable. Immexxi b’dawn il-pilot holes, Calleja seta’
jmexxi lill-konvenut biex ihaffer it-trinka bla problemi.
Skond il-pjanta li kellu Calleja, il-cable f'xi post ma kienx
miexi dritt izda kien jikser ’il barra. Fil-fatt waqt it-thaffir
instab il-post fejn il-cable kien johrog il barra ghalkemm
kien aktar ’il hawn mill-post muri fuq il-pjanta;
madankollu, billi I-pilot holes kienu juru I-cable fuq il-post
ahjar mill-pjanta, u t-thaffir kien qieghed isir bil-galbu, il-
cable ma ntlagatx.

Dak iz-zmien il-haddiema ta’ l-attrici kienu bin-nofs ta’
nhari, u biex izomm lil Calleja mieghu wara nofs in-nhar il-
konvenut kellu jhallas bis-sahra. Meta ghadda n-nofs ta’
nhar ta’ filghodu, Calleja telag minn fuq il-post. Il
konvenut qal illi telag biex “imur jiekol bicca hobz™*;
Calleja I-ewwel gal illi telaqg wara li stagsa lill-konvenut
jekk hux sejjer jahdem wara nofs in-nhar u I-konvenut
gallu li le, u ghalhekk hu ma kellux ghalfejn jibga’ fuq il-
post?, izda wara qal illi gabel ma telaq stagsa lill-konvenut

ridux jibga’ mieghu u I-konvenut wiegeb illi ma kellux
ghalfejn ghax seta’ jimxi minghajru®.

Kienet x’kienet ir-raguni ghala telag Calleja, il-konvenut
baga’ jahdem minghajru u malajr lagat il-cable. Ghamel
hsara li, biex imbaghad sewwietha [-attrici, giet tiswa
tmien mija u ghoxrin lira u sitta u tmenin ¢entezmu
(Lm820.86).

[l-perit imgabbad mill-qorti sab illi I-bi¢¢a I|-kbira tal-htija
taqa’ fuq l-attrici ghax il-pjanti taghha ma kinux juru sew
fejn gieghda I-cable.

ll-qorti izda hija tal-fehma illi, ladarba |-pjanta kienet f'idejn
l-impjegat ta' l-attrici u mhux fidejn il-konvenut, il-
konvenut kellu, u fil-fatt kien gieghed, jiehu direzzjonijiet
minghand l-impjegat ta’ I-attrici u mhux minn fuq il-pjanta.
Fil-fatt, sakemm kien gieghed imexxih |-impjegat ta’ I-
attrici, il-konvenut mexa sew u ma ghamilx hsara. Mexa
hazin hekk kif kompla jahdem ghal rasu u ghalhekk meta
kien ha fuqu r-responsabbilta li jsib il-cable biex ma
jolgothiex.

Mexa hazin ukoll izda |-impjegat ta’ I-attrici meta dan
gaghad fuq il-kelma tal-konvenut li “seta’ jimxi” minghajru.
Hawnhekk ghandu jinghad illi I-konvenut u martu xehdu illi
kienu hallsu biex I-impjegat ta’ I-attrici jibga’ maghhom bis-

sahra wara nofsinhar, izda I-qorti hija konvinta illi li kieku
dan kien minnu I-konvenut ma kienx sejjer ma
jipprezentax ir-ricevuta tal-hlas u kien jinsisti illi, la hallas

ghalih, I-impjegat ta’ Il-attri¢i jibga® mieghu biex ir-
responsabbilta dwar il-pozizzjoni tal-cable tehodha I-
attrici, mhux hu.

F'kull kaz, ghamel hazin |-impjegat ta’ I-attrici li halla lill-
konvenut jahdem minghajru, u ghamel hazin il-konvenut li
kompla jahdem wahdu meta ma kellux l-impjegat ta’ I-
attri¢i biex imexxih, u hadem fil-ghama ghax langas pilot
holes ma kellu.

[l-qorti ghalhekk hija tal-fehma illi I-htija taqa’ fuq iz-zewg
partijiet fishma ndags.

Ghal dawn ir-ragunijiet il-qorti taqta’ I-kawza billi, wara li
tghid illi I-konvenut ghandu nofs il-htija ghal dak li dara, u
tillikwida d-danni fis-somma ta’ tmien mija u ghoxrin lira u
sitta u tmenin ¢entezmu (Lm820.86) b’kollox, tikkundanna

lill-konvenut ihallas lill-attrici s-somma ta’ erba’ mija u
ghaxar liri u tlieta u erbghin c¢entezmu (Lm410.43),
flimkien ma’ l-imghax minn dakinhar meta saret talba
ghall-hlas b’att udizzjarju.

L-ispejjez jingasmu bin-nofs bejn il-partijiet.

